
(ಅಹಂ ಬ್ರಹ್ಮಾಸ್ಮಿ ಕೇವಲಂ)
ಅಹಮೇವ ಪರಂ ಬ್ರಹ್ಮ ಅಹಮೇವ ಪರಂ ಸುಖಂ .

ಅಹಮೇವಾಹಮೇವಾಹಮಹಂ ಬ್ರಹ್ಮಾಸ್ಮಿ ಕೇವಲಂ .. 4.35..

ಅಹಂ ಚೈತನ್ಯಮೇವಾಸ್ಮಿ ದಿವ್ಯಜ್ಞಾನಾತ್ಮಕೋ ಹ್ಯಹಂ .

ಸರ್ವಾಕ್ಷರವಿಹೀನೋಽಸ್ಮಿ ಅಹಂ ಬ್ರಹ್ಮಾಸ್ಮಿ ಕೇವಲಂ .. 4.36..

ಅಹಮರ್ಥವಿಹೀನೋಽಸ್ಮಿ ಇದಮರ್ಥವಿವರ್ಜಿತಃ .
ಸರ್ವಾನರ್ಥವಿಮುಕ್ತೋಽಸ್ಮಿ ಅಹಂ ಬ್ರಹ್ಮಾಸ್ಮಿ ಕೇವಲಂ .. 4.37..

ನಿತ್ಯಶುದ್ಧೋಽಸ್ಮಿ ಬುದ್ಧೋಽಸ್ಮಿ ನಿತ್ಯೋಽಸ್ಮ್ಯತ್ಯಂತನಿರ್ಮಲಃ .
ನಿತ್ಯಾನದಸ್ವರೂಪೋಽಸ್ಮಿ ಅಹಂ ಬ್ರಹ್ಮಾಸ್ಮಿ ಕೇವಲಂ .. 4.38..

ನಿತ್ಯಪೂರ್ಣಸ್ವರೂಪೋಽಸ್ಮಿ ಸಚ್ಚಿದಾನಂದಮಸ್ಮ್ಯಹಂ .

ಕೇವಲಾದ್ವೈತರೂಪೋಽಹಮಹಂ ಬ್ರಹ್ಮಾಸ್ಮಿ ಕೇವಲಂ .. 4.39..

ಅನಿರ್ದೇಶ್ಯಸ್ವರೂಪೋಽಸ್ಮಿ ಆದಿಹೀನೋಽಸ್ಮ್ಯನಂತಕಃ .
ಅಪ್ರಾಕೃತಸ್ವರೂಪೋಽಸ್ಮಿ ಅಹಂ ಬ್ರಹ್ಮಾಸ್ಮಿ ಕೇವಲಂ .. 4.40..

ಸ್ವಸ್ವಸಂಕಲ್ಪಹೀನೋಽಹಂ ಸರ್ವಾವಿದ್ಯಾವಿವರ್ಜಿತಃ .
ಸರ್ವಮಸ್ಮಿ ತದೇವಾಸ್ಮಿ ಅಹಂ ಬ್ರಹ್ಮಾಸ್ಮಿ ಕೇವಲಂ .. 4.41..

ಸರ್ವಸಂಗವಿಹೀನೋಽಸ್ಮಿ ಅಹಂ ಬ್ರಹ್ಮಾಸ್ಮಿ ಕೇವಲಂ .. 4.42..

ಸರ್ವವಾಚಾಂ ವಿಧಿಶ್ಚಾಸ್ಮಿ ಸರ್ವವೇದಾವಧಿಃ ಪರಃ .
ಸರ್ವಕಾಲಾವಧಿಶ್ಚಾಸ್ಮಿ ಅಹಂ ಬ್ರಹ್ಮಾಸ್ಮಿ ಕೇವಲಂ .. 4.43..

ಸರ್ವರೂಪಾವಧಿಶ್ಚಾಹಂ ಸರ್ವನಾಮಾವಧಿಃ ಸುಖಂ .

ಸರ್ವಕಲ್ಪಾವಧಿಶ್ಚಾಸ್ಮಿ ಅಹಂ ಬ್ರಹ್ಮಾಸ್ಮಿ ಕೇವಲಂ .. 4.44..

ಅಹಮೇವ ಸುಖಂ ನಾನ್ಯದಹಮೇವ ಚಿದವ್ಯಯಃ .
ಅಹಮೇವಾಸ್ಮಿ ಸರ್ವತ್ರ ಅಹಂ ಬ್ರಹ್ಮಾಸ್ಮಿ ಕೇವಲಂ .. 4.45..

ಕೇವಲಂ ಬ್ರಹ್ಮಮಾತ್ರಾತ್ಮಾ ಕೇವಲಂ ಶುದ್ಧಚಿದ್ಘನಃ .
ಕೇವಲಾಖಂಡೋಸಾರೋಽಸ್ಮಿ ಅಹಂ ಬ್ರಹ್ಮಾಸ್ಮಿ ಕೇವಲಂ .. 4.46..

ಕೇವಲಂ ಜ್ಞಾನರೂಪೋಽಸ್ಮಿ ಕೇವಲಾಕಾರರೂಪವಾನ್ .

ಅಪ್ರಗೃಹ್ಯಸ್ವರೂಪೋಽಸ್ಮಿ ಅಹಂ ಬ್ರಹ್ಮಾಸ್ಮಿ ಕೇವಲಂ .. 4.49..

ಅರಸಸ್ಯುತರೂಪೋಽಸ್ಮಿ ಅನುತಾಪವಿವರ್ಜಿತಃ .
ಅನುಸ್ಯೂತಪ್ರಕಾಶೋಽಸ್ಮಿ ಅಹಂ ಬ್ರಹ್ಮಾಸ್ಮಿ ಕೇವಲಂ .. 4.50..

ಸರ್ವಕರ್ಮವಿಹೀನೋಽಹಂ ಸರ್ವಭೇದವಿವರ್ಜಿತಃ .
ಸರ್ವಸಂದೇಹಹೀನೋಽಸ್ಮಿ ಅಹಂ ಬ್ರಹ್ಮಾಸ್ಮಿ ಕೇವಲಂ .. 4.51..

ಅಹಂಭಾವವಿಹೀನೋಽಸ್ಮಿ ವಿಹೀನೋಽಸ್ಮೀತಿ ಮೇ ನ ಚ .

ಸರ್ವದಾ ಬ್ರಹ್ಮರೂಪೋಽಸ್ಮಿ ಅಹಂ ಬ್ರಹ್ಮಾಸ್ಮಿ ಕೇವಲಂ .. 4.52..

ಬ್ರಹ್ಮ ಬ್ರಹ್ಮಾದಿಹೀನೋಽಸ್ಮಿ ಕೇಶವತ್ವಾದಿ ನ ಕ್ವಚಿತ್ .

ಶಂಕರಾದಿವಿಹೀನೋಽಸ್ಮಿ ಅಹಂ ಬ್ರಹ್ಮಾಸ್ಮಿ ಕೇವಲಂ .. 4.53..

ತೂಷ್ಣೀಮೇವಾವಭಾಸೋಽಸ್ಮಿ ಅಹಂ ಬ್ರಹ್ಮಾಸ್ಮಿ ಕೇವಲಂ .

ಕಿಂಚಿನ್ನಾಸ್ತಿ ಪರೋ ನಾಸ್ತಿ ಕಿಂಚಿದಸ್ಮಿ ಪರೋಽಸ್ಮಿ ಚ .. 4.54..

ನ ಶರೀರಪ್ರಕಾಶೋಽಸ್ಮಿ ಜಗದ್ಭಾಸಕರೋ ನ ಚ .

ಚಿದ್ಘನೋಽಸ್ಮಿ ಚಿದಂಶೋಽಸ್ಮಿ ಸತ್ಸ್ವರೂಪೋಽಸ್ಮಿ ಸರ್ವದಾ .. 4.55..

ಮುದಾ ಮುದಿತರೂಪೋಽಸ್ಮಿ ಅಹಂ ಬ್ರಹ್ಮಾಸ್ಮಿ ಕೇವಲಂ .

ನ ಬಾಲೋಽಸ್ಮಿ ನ ವೃದ್ಧೋಽಸ್ಮಿ ನ ಯುವಾಽಸ್ಮಿ ಪರಾತ್ಪರಃ .. 4.56..
ನ ಚ ನಾನಾಸ್ವರೂಪೋಽಸ್ಮಿ ಅಹಂ ಬ್ರಹ್ಮಾಸ್ಮಿ ಕೇವಲಂ .

ಇಮಂ ಸ್ವಾನುಭವಂ ಪ್ರೋಕ್ತಂ ಸರ್ವೋಪನಿಷದಾಂ ಪರಂ ರಸಂ .. 4.57..

ಯೋ ವಾ ಕೋ ವಾ ಶೃಣೋತೀದಂ ಬ್ರಹ್ಮೈವ ಭವತಿ ಸ್ವಯಂ .. 4.58..

ನ ಸ್ಥೂಲೋಽಪ್ಯನಣುರ್ನ ತೇಜಮರುತಾಮಾಕಾಶನೀರಕ್ಷಮಾ
ಭೂತಾಂತರ್ಗತಕೋಶಕಾಶಹೃದಯಾದ್ಯಾಕಾಶಮಾತ್ರಾಕ್ರಮೈಃ .
ಉದ್ಗ್ರಂಥಶ್ರುತಿಶಾಸ್ತ್ರಸೂತ್ರಕರಣೈಃ ಕಿಂಚಿಜ್ಜ್ಞ ಸರ್ವಜ್ಞತಾ
ಬುದ್ಧ್ಯಾ ಮೋಹಿತಮಾಯಯಾ ಶ್ರುತಿಶತೈರ್ಭೋ ಜಾನತೇ ಶಂಕರಂ .. 4.59..

..ಇತಿಶಿವರಹಸ್ಯಾಂತರ್ಗತೇಋಭುಪ್ರೋಕ್ತಂ ಶಾಂಕರಸೂತ್ರವಿಜ್ಞಾನಮೇವಮಧ್ಯಾತ್ಮನಿರ್ಣಯಂ
ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ . ಶಂಕರಾಖ್ಯಃ ಷಷ್ಠಾಂಶಃ .ಅಧ್ಯಾಯಃ 4 . 35-59..

- .. shrIshivarahasyam . shankarAkhyaH ShaShThAMshaH . adhyAyaH 4 . 35-59..

